
	1.
	Անհրաժեշտությունը

	
	«Մարզի խորհրդի կազմավորման և գործունեության կարգը սահմանելու մասին» Հայաստանի Հանրապետության կառավարության որոշման նախագծի ընդունումը պայմանավորված է ՀՀ մարզերում պետական կառավարման համակարգի բարեփոխումների իրականացմամբ: 
       Սույն նախագծով նախատեսվում է կանոնակարգել մարզի խորհրդի նիստի գործունեության արդյունավետ իրականացումը, ընդլայնել և հստակեցնել մարզի խորհրդի նիստի քննարկմանը ներկայացվող հարցերն ու մարզի խորհրդի նիստի անցկացման հաճախականությունը: Նախատեսվում է նաև մարզի խորհրդի նիստը դարձնել թափանցիկ և հրապարակային։ Մարզի խորհրդի նիստը լուսաբանվում է մարզպետարանում հավատարմագրված զանգվածային լրատվության միջոցներով։ Մարզի խորհրդի նիստի ժամանակ կազմվելու է արձանագրություն, որը տեղադրվելու է մարզպետարանի պաշտոնական կայքում:

	2.
	Ընթացիկ իրավիճակը և խնդիրները
    «Տարածքային կառավարման մասին» 2019 թվականի նոյեմբերի 14-ի N ՀՕ-252-Ն օրենքի ուժի մեջ մտնելու օրվանից հետո՝ եռամսյա ժամկետում Կառավարություն է ներկայացվում Օրենքի կիրակումը ապահովող միջոցառումը: Առաջարկվող նախագծով կկանոնակարգվի մարզխորհուրդների դերակատարումը և գործունեությունը, ինչպես նաև արդյունավետ կիրականացվի մարզպետներին վերապահված գործառույթները:

	3.
	Տվյալ բնագավառում իրականացվող քաղաքականությունը

	
	     Նախագիծը բխում է Հայաստանի Հանրապետության մարզերում պետական կառավարման համակարգում իրականացվող  բարեփոխուներից և որոշ առումով կյանքի է կոչվում Հայաստանի Հանրապետության կառավարության որդեգրած` պետական մարմինների կողմից իրականացվող գործընթացները հնարավորինս բարելավելու, օպտիմալացնելու սկզբունքը: 

	4.
	[bookmark: _GoBack]Նախագծի մշակման գործընթացում ներգրավված ինստիտուտները և անձիք

	
	     Նախագիծը մշակել է Հայաստանի Հանրապետության տարածքային կառավարման և ենթակառուցվածքների նախարարությունը: 

	5.
	Ակնկալվող արդյունքը

	
	    Կկանոնակարգվի և արդյունավետ կիրականացվի մարզի խորհրդի նիստի գործընթացը, կլուսաբանվի այն ու հնարավորություն կընձեռնի մարզի բնակչությանը ծանոթանալու մարզի համայնքերում տիրող իրավիճակին:



